
PRESENTACION

Unha nova ollada aos rios galegos

Os rios galegos caracterizanse por unha elevada biodiversidade dentro do seu
contexto ibérico e europeo. A sua grande biodiversidade e porcentaxe de endemis-
mos outorganlle un valor excepcional na actual situaciéon mundial de crise ecoloxi-
ca. Isto ven a sumarse ao transcendental papel que os rios xogaron na economia tra-
dicional e na conformacion das caracteristicas socioculturais e psicoloxicas do pobo
galego.

Diversos expertos tefien constatado, porén, que a situacion actual dos rios gale-
gos estd moi lonxe de achegarse 4 cualificacion de “bo estado”, segundo o define a
Directiva Marco da Auga. A alteracion fisica, a perda e degradacion dos habitats, a
sobreexplotacion, a contaminacion e a introducion de especies non nativas, son os
factores que mais contribtien 4 diminucion da stia biodiversidade. Asi, de acordo co
texto da Iniciativa Lexislativa Popular para a Proteccion, a Conservacion e a
Mellora dos Rios Galegos, promovida no ano 2005 por sectores ambientalistas e de
persoas afectadas pola degradacion dos rios, podemos afirmar que:

- A biodiversidade dos ecosistemas de auga doce estd moito mais ameazada que
a dos ecosistemas terrestres. A nivel internacional, mais do 20 por cento dos peixes
de auga doce do mundo e mais do 60% dos cangrexos ¢ mexillons de rio extingui-
ronse ou estan seriamente ameazados de extincion.

- Os rios galegos non son unha excepcion: as presas hidroeléctricas fan que mais
do 70% dos nosos leitos fluviais sexan inaccesibeis s especies migratorias. O sal-
mon € un bo indicativo da perda de poboacions nos nosos rios: nos tltimos 50 anos,
as suas existencias reducironse en mais dun 99%.

- Danse casos frecuentes e xeneralizados de contaminacion organica, que afec-
tan permanente ou temporalmente ao 90 % da rede hidrografica galega. Tamén ¢
preocupante a contaminacion por substancias quimicas.

- Introducironse de forma intencionada (pesca deportiva) ou accidental (acua-
riofilia, comercio...) especies exoticas que causan graves problemas.

A alteracion fisica do habitat é o principal impacto sobre 0s nosos rios e ecosis-
temas de auga doce: eliminacion de zonas de inundacion, destrucion das brafas e
mananciais, dragados, canalizacidons, aproveitamentos hidroeléctricos, ¢ mesmo
alglns paseos e praias fluviais.

Todo o anterior xustifica esta nova mirada para os rios galegos, centrada nesta
ocasion nos seus valores bioldxicos e a situacion de conservacion na que se atopan,
asi como na contaminacién fluvial que sofren os rios. Alids, estamos diante dun
novo marco normativo, a Directiva Marco da Auga (DMA, DIR 2000/60/CE), que
entrou en vigor o 22 de decembro de 2000. Esta directiva establece un novo mode-
lo de xestion da auga, de obrigada referencia, e ordena previr calquera nova dete-
rioracidon dos ecosistemas acudticos e atinxir como minimo o “bo estado” de todas
as augas no horizonte do ano 2015.

Ecoloxia fluvial e biodiversidade

En relacidon co obxectivo xeral de acadar o bo estado, a DMA define os indica-
dores de calidade dos rios, que inclien a composicidon e abundancia da flora acua-
tica, da fauna bentonica de invertebrados, e da fauna ictioldoxica, asi como o réxime
hidroloxico de caudais, a hidrodindmica, a continuidade do rio, e a calidade quimi-
ca ou estado de contaminacion. E obxectivo deste caderno acercarse 4 realidade dos
rios galegos nalglins destes aspectos e contribuir desta forma a un mellor conece-
mento dalgunhas das bases nas que se asenta a conservacion, proteccion e mellora
dos rios.

O caderno estruturase en dous volumes, correspondentes aos numeros 14 ¢ 15.
Comeza coa descricion do rio como ecosistema (Fernando Cobo e Rufino Vieira),
analizando a incidencia das suas catro dimensions espaciais e temporal, ¢ a interfe-
rencia humana nas mesmas, para concluir que as cabeceiras dos rios constituen
unha reserva bidtica fundamental que dota de significado a stia especial conserva-
cion e un papel especifico nos proxectos de restauracion.

Continua coa descricion en detalle non s6 da flora senén tamén da vexetacion, é
dicir, das formacidns vexetais propias dos nosos rios (Xavier Amigo). Tras os
nomes xenéricos de vexetacion riparia e vexetacion hidrofitica descubriremos unha
elevada diversidade de especies e formacions vexetais que fan envexabeis os rios
galegos desde o punto de vista da conservacion. Unha ducia de especies de flora
vascular dos rios galegos podense denominar como flora ameazada, segundo os cri-
terios da UICN, e a stia presenza nun tramo fluvial concreto deberia ser razon para
extremar as precaucions na actuacion humana sobre os rios. A descricion das algas
nos rios galegos ¢ o seu papel como bioindicadores (M* Carme Lopez) completa
este apartado.

No capitulo de fauna, os macroinvertebrados presentes nos rios galegos achegan
unhas 2000 especies, mais s6 se dispon de informacion algunha sobre pouco mais
de 1300, contando por tanto cunhas 700 especies de macroinvertebrados de augas
doces completamente desconecidas a dia de hoxe (Marcos Gonzélez e Fernando
Cobo). A riqueza e singularidade desta fauna ponse de manifesto por esas 200 espe-
cies de macroinvertebrados endémicos a nivel ibérico, e por nada menos que 43
especies novas para a ciencia descubertas nos nosos rios. Mais vistosas son as espe-
cies de réptiles, aves e mamiferos (lagarto das silvas, merlo rieiro, aguaneira, lon-
tra....) que frecuentan as ribeiras e os leitos fluviais (Xess Santamarina), e tamén
os anfibios que dependen fortemente das brafias e outros humidais (Ricardo
Ferreiro).

Impactos ambientais

Paralelamente, os autores van describindo as ameazas que sofren os ecosistemas,
habitats e especies relacionados cos rios galegos. Tramos de rio cunha vexetacion
ben conservada e unha extension minima de 500 m suman un total de 1000 quilo-

metros lineares de rio na Galiza que constituirian habitats prioritarios a conservar,
xogando entre outros o papel de “corredores bioloxicos” (Xavier Amigo). Mais
comezan a verse amezas de distinto tipo, maiormente especies invasoras, actuacions
urbanisticas, grandes encoros e tamén a renovada febre polas minicentrais hidroe-
léctricas.

A artificializacion dos ecosistemas fluviais, consecuencia de moi diversos impac-
tos de orixe antropico, como os citados mais arriba (presas, contaminacion, especies
exoticas, e alteracions fisicas do habitat), afecta & supervivencia dos macroinverte-
brados e doutras especies. Entre as aves, o merlo rieiro ¢ unha das especies mais
afectadas pola contaminacion, mentres que a aguaneira mostrase moi sensibel as flu-
tuacions de caudal e & acidificacion das augas (Xestus Santamarina).

O secado das zonas humidas, os incendios forestais, as especies exdticas, 0 uso
de compostos quimicos na agricultura e a contaminacion atmosférica, xunto coa
morte directa polo home ou a incidencia de enfermidades infecciosas emerxentes,
son todas elas causas contrastadas de declive das poboacions de anfibios. Por iso
mesmo, os anfibios son excelentes bioindicadores do estado xeral do medio ambien-
te (Ricardo Ferreiro). Como dato, o 75% dos medios acuaticos de anfibios na pro-
vincia de A Corufia sufriron alteraciéns ou mesmo desapareceron nas tltimas déca-
das, e mais da metade das 14 especies de anfibios presentes en Galiza poden consi-
derarse ameazadas ou case ameazadas.

A introducioén de flora e fauna exoética (aloctona) invasora € un fendmeno en alar-
mante proceso de expansion en Galiza, con especial incidencia nos ecosistemas flu-
viais (Xurxo Mourifio). Parellamente vense dando unha escasa atencidn cientifico-
técnica, por mais que a chamada de alarma proceda dese eido, e un nulo interese da
administracidon por esta problematica. A Consellaria de Medio Ambiente a penas
manexa informacion propia nin realiza actuacidons de prevencion, erradicacion ou
mitigacion da incidencia de especies invasoras. Son a segunda causa de extincions
e o segundo problema ambiental que afecta 4 biosfera & escala global, sé por tras da
destrucion de habitats. Relacionadas cos medios fluviais galegos contabilizanse ao
menos 17 plantas vasculares invasoras, 7 invertebrados e 12 vertebrados. Estes ulti-
mos supoiien a grande maior parte das 14 especies de vertebrados alctonos natura-
lizados en Galiza, o que pon de relevo a fraxilidade destes ecosistemas.

O catélogo floristico das algas nos rios galegos comprende aproximadamente un
total de 987 especies, distribuidas en nove grupos ou clases (M* Carme Lopez). O
grupo mais numeroso das algas dos rios galegos € o das clorofitas, co 46% das espe-
cies, mentres que cianoficeas, rodofitas e, sobre todo, diatomeas estanse a empregar
como importantes indicadores medioambientais. O feito de seren os produtores pri-
marios mais importantes, a base da cadea alimentaria nos rios, e ttiles como indi-
cadores da calidade das augas aconsella un maior cofiecemento da biodiversidade
das algas. O estudo das algas permitiu definir a comezos dos 90, ao Masma, o
Xubia, o Anllons e o Umia como os rios mais contaminados, no ambito de Galiza-
Costa, seguidos do Landro, Ouro, Mero e Mandeo. En 2003, os rios Anllons e Sar
seguian presentando unha calidade das augas mala, debido 4 eutrofizacion e conta-
minacion organica.

A contaminacion ¢ outro dos grandes problemas que aqueixan os cursos fluviais
galegos, e ten a sua orixe no vertido de augas residuais urbanas e industriais sen
depurar e na contaminacion difusa procedente mormente do uso incontrolado dos
xurros ¢ fertilizantes quimicos e dos fitosanitarios empregados na agricultura
(Manuel Soto). Mais do 50% da carga contaminante procedente das aglomeracions
urbanas segue sen depurarse unha vez que en decembro de 2005 rematou o ultimo
prazo da correspondente directiva europea. A absoluta carencia de informacion

sobre a situacion dos vertidos industriais ven a sumarse un moi deficiente segui-
mento da calidade das augas nos nosos rios. Con todo, os estudos dispofiibeis mos-
tran que entre o0 70 ¢ 0 80% dos tramos nos que se analizaron mostras presentan
unha contaminacién media ou alta, cando tomamos como referencia os parametros
de calidade para a vida dos salmonidos ou os de contaminacion microbiana (calida-
de para o bafio). A contaminacidon quimica ¢ en xeral pouco acusada, e contaminan-
tes tipicos dos vertidos organicos, como o amoniaco ¢ os solidos en suspension,
estan presentes en case todos os tramos afectados. Con todo, a elevada capacidade
de dilucién e rexeneracion dos rios galegos fixo que, até hoxe, os ecosistemas flu-
viais en conxunto tefian resistido en boa medida os impactos da contaminacion. A
situacion é mais grave no caso dos encoros, onde esa capacidade autodepuradora
atopase moi minguada.

Técnicas de restauracion ecoloxica

Un penultimo artigo (Joaquin Navarro e Asier Saiz) aborda as practicas de res-
tauracion ecoldxica, un conxunto de técnicas baseadas nas experiencias tradicionais
fronte a riadas ou na estabilizacion de ladeiras mediante o emprego de plantas,
pedras e outros materiais naturais, combinados en ocasions con materiais proprios
da enxefaria civil moderna. Tratase de alternativas da bioenxefiaria que exixen un
profundo cofiecemento das caracteristicas climaticas e doutro tipo da zona de actua-
cion, co obxectivo de acadar o control da erosion e a estabilizacion dos terrenos das
marxes mediante actuacions de tipo brando. A recuperacion destas técnicas ¢ de
grande interese para paliar os impactos ecoloxicos e paisaxisticos de moitas actua-
cions publicas e privadas nos nosos rios.

Cen mil rios na Galiza

Para rematar, Antonio Presas consegue confirmar 4 alza a sentenza do "pais dos
dez mil rios", de Alvaro Cunqueiro. A partir dun traballo de morfometria de campo
realizado para a bacia do Arnego, estima que o numero de rios na Galiza debe supe-
rar amplamente a cifra dos cen mil, se consideramos tanto os leitos permanentes
como os estacionais. En todo caso, considerando a "rede permanente", Galiza teria
entre 30.000 e 36.000 rios, o que converte a este pais nun caso hidroléxico excep-
cional. E, como suxire Antonio Presas, se Galiza ¢ un pais con mais de cen mil rios,
tamén tera mais de cen mil vales, valinas e valgadas.

Manuel Soto Castifieira
Xaneiro de 2005






